
Küss de ens vun langer Reis 
En ding Heimatstadt zeröck 
Hürs am Bahnhoff kölsche Tön 
Es dat vielleich nit Jlöck 
 
An dat kleine Leedche denke 
Dä ahl Frau Schmitz 
E paar Blömcher schenke 
Für ihr Finsterbrett 
Es dat vielleich nit Jlöck 
 
Wes anjesproche op d`r Strooß 
Erkenns ene Fründ no lange Johr 
Häss em Hals ne decke Kloß 
Es dat vielleich nit Jlöck 
 
Mir söken all nom jrosse Jlöck 
Mir renne hingerher 
Dat jrosse Jlöck dat sach ich dir 
Dat fings de nur janz schwer 
Sök leever no däm kleine Jlöck 
Wie klein dat es ejal 
Mach einfach nur ding Aure op 
Dat kleine Jlöck es üvverall 

Dräums ding Frau 
Wör durchjebrannt 
Köm nie mih zeröck 
Do wes wach un se litt nevven dir 
Es dat villeich nit Jlöck 
 
En Mösch die sich zo dir verfloch 
Hösch us dingem Zemmer lenke 
Un dä Mösch de Freiheit schenke 
Es dat vielleich nit Jlöck 
 
Wenn no nem dröckend heiße Dach 
Et us dunkle Wolke bletz 
Un m´r selvs em Drüjje sitz 
Es dat villeich nit Jlöck 
 
Mir söken all nom jrosse Jlöck 
Mir renne hingerher 
Dat jrosse Jlöck dat sach ich dir 
Dat fings de nur janz schwer 
Sök leever no däm kleine Jlöck 
Wie klein dat es ejal 
Mach einfach nur ding Aure op 
Dat kleine Jlöck es üvverall 


